
Kasi 95% di tur mucha na Hulanda ta vakuna kontra di malesanan infeksioso. 
Pa medio di mihó higiena, un mihó salubridat i vakunashon, mortonan pa 
medio di malesanan infeksioso afortunadamente a disminuí gradualmente 
na Hulanda. E programa di vakunashon di reino no ta prevení únikamente 
morto, pero tambe e chèns riba hopi malesa i chèns pa hèndikèp.

Kiko ta malesanan infeksioso?
Malesanan infeksioso ta surgi pa medio di bakterianan  i vírusnan. Nan  ta  mas o 
ménos kontagioso. Mayoria biaha ‘bo no ta sinti bo bon pa algun dia’ dor di un 
malesa infeksioso . Si bo bira mas malu, hospitalisashon por ta nesesario.
Masha poko sa surgi ku un malesa infeksioso sa ta asina grave ku bo ta keda 
hèndikèp òf ku bo ta muri. E meta di e programa di vakunashon di reino ta pa 
evitá e komplikashonnan grave aki.

Dikon vakuna ta importante?
Pa medio di un vakuna bo kurpa ta traha defensa kontra di vírusnan i bakteria-
nan ku ta hasi bo malu. E ora ei bo ta protehá kontra di malesanan grave i 
komplikashonnan. Tambe na e momentu ei bo no por infektá otro nan. Si tin 
muchu tiki mucha vakuna, bakteria i vírusnan por ser desminuhi i na korto plaso 
nan por hasi hopi mucha malu.

E programa di vakunashon  di reino na Hulanda
Tur pais na mundu ta ofresé muchanan vakunashon. Kada pais tin nan mes 
skema di vakunashon. Na Hulanda ya pa mas ku 60 aña ta otorgá muchanan 
vakunashon. E vakunanan ta protehá kontra di e siguiente diesdos malesanan 
infeksioso.

Difteria
Difteria ta un infekshon grave di garganta. Muchanan ku tin difteria por stek. 
Difteria kasi no ta paresé mas na Hulanda.  

Kenkus
Kenkus ta okashoná atakenan di tosamentu pisa ku por dura pa lunas. Esaki ta 
spesialmente peligroso pa beibinan. E atakenan di tosamentu por kondusí na 
kansansio severo i daño di seleber serka nan. Nan por asta fayesé dor di dje. E 
malesa ta presentá su mes den un forma ménos severo serka muchanan ku ta 
vakuna. Vakuna kontra di kenkus ta protehá bon, pero no kompletu i no pa bida 
largu. Pa e motibu aki ainda tin kenkus na Hulanda. 

Tétano
Tétano ta resulta na kram den e múskulonan. Sin tratamentu tétano por causa 
morto. Tétano no ta kontagioso. Un mucha por kontraé tétano si e ser morde pa 
un bestia(di kas) òf si shushi di kaya drenta den su herida.

Polio
Parálisis infantil òf polio ta kondusí na parálisis permanente di pianan, mannan i 
/ òf múskulonan pa hala rosea.

Malesa di Heb
E bakteria di Heb ta okashoná infekshonnan grave manera infekshon di sanger, 
meningitis, infekshon di korokoro, pulmonia òf infekshon di skarnir.

Hepatitis B
pasa, e igra por pashimá dor di Hepatitis B i esaki por kondusí na kanser di igra.

Malesa di pnumokok
Pnumokok ta bakterianan ku por okashoná infekshon di sanger, pulmonia 
severo i meningitis. Tambe un mucha por bira surdu dor di e infekshon.
E vakuna ta traha kontra di mayoria di e tipo di pnumokoknan ku ta hasi hende 
malu.

Kachete
Kachete ta un infekshon di entre otro e klir nan di skupi. Pa e motibu ei mucha-
nan ku tin kachete ta haña un banda di kara i garganta hincha. Tin biaha e por 
asta resulta na un meningitis.

Sarampi
Sarampi ta un malesa di mancha ku ta bin ku keintura i rebultashon. Hopi biaha 
sa haña infekshon di orea i tin biaha pulmonia òf meningitis ku por resultá den 
morto. Sarampi ta hopi kontagioso. 

Rodehond
Rodehond tambe ta un malesa di mancha, pero ménos severo ku sarampi.
E malesa ta peligroso pa e beibi ku no a nase ainda durante di embaraso. E beibi 
por nase ku anomalianan severo. Pa evitá ku hende muhénan na estado por ser 
infektá, ta enter mucha hòmbernan tambe kontra di rodehond.

Malesa di meningokok
Malesa di meningokok ta ser okashoná pa diferente tipo di bakterianan di 
meningokok. Muchanan ku tin malesa di meningokok ta haña meningitis òf 
infekshon di sanger ku na korto plaso por kondusí na morto. Si e muchanan 
rekuperá nan por keda ku daño permanente na nan oido, abilidat pa siña i nan 
por desaroyá problema ku komportashon.
Komo konsekuensia di un infekshon di sanger sa sosodé ku tin ku amputá un 
man òf un pia.

HPV
Humaan papillomavirus (HPV) ta un grupo di viro ku ta okashoná kanser di boka 
di matris i otro tipo di kansernan. Inkonsientemente tur hende ta ser infektá ku e 
viru aki na un momentu òf otro den su bida. E vakuna ta duna protekshon kontra 
di 2 tipo di HPV ku ta okashoná mas o ménos 70% di tur e kasonan di kanser di 
boka di matris.

Ki ora mi yu ta haña e vakunanan?
Na momentu ku un mucha ta entre 6 pa 9 siman, e ta haña su promé dos vakuna-
nan. E sistema imunologiko ya kaba por reakshoná bon na e edat ei. E momen-
tunan di vakunashon a ser skohe di tal forma ku nan ta otorgá e mihó protekshon. 
Netamente beibinan ku ta yòn ta hopi vulnerabel pa infekshonnan manera kenkus. 
Mayoria biaha un mucha ta haña dos prek. E vakunanan ta ser pone den e bèl òf 
brasa. 

Mi yu ta malu. E por ser vakuna?
Si bo yu ta malu òf e ta usa remedi, konsulta esaki promé ku e dòkter di mucha òf e 
zùster. Tin biaha ta konsehabel pa vakuna un otro dia. 

Vakunanan ta seif?
Ta komprendibel ku mayornan ta puntra nan mes kiko tur tin den un vakuna i si 
nan ta seif pa nan yuchi. Promé ku un vakuna por ser usa , nan ta tèst e amplia-
mente , meskos ku otro remedi. Únikamente ora determiná ku un vakuna ta traha 
i ta seif, e por ser suministrá na muchanan. Te ku na momentu ku e vakuna ta ser 
usa e seguridat di dje ta ser kontrolá, no únikamente na Hulanda, pero si no na 
henter mundu. 
Riba e website di Programa di vakunashon di reino bo por lesa kua ta e elemento-
nan ku tin den e vakuna. Tambe bo por haña e foyetonan di e vakunanan ku ta ser 
usa den e Programa di vakunashon di reino riba e website. 

Efektonan sekundario di vakunanan
E efektonan sekundario ta fèrfelu pa e yuchi i e mayornan. Tin mayornan ku ta 
preokupá nan mes pa ku e efektonan sekundario. Hopi biaha vakunanan sa tin 
efektonan sekundario paso nan ta aktivá e sistema di defensa di e kurpa. E 
efektonan sekundario aki ta leve i ta pasa di nan mes. Mayoria efekto sekundario 
ta kuminsá riba e dia ku a duna e ènter. E vakuna kontra di kachete, sarampi , 
rodehond i e prek di BMR ta resulta na efektonan sekundario te sinku pa diesdos 
dia despues di e prek. Un keintura leve despues di e vakuna ta e efekto di mas 
komun. Tambe ta asina ku kaminda ku a pone e prek por bira mas kora òf diki.

Tep pa na momentu ku tin efektonan sekundario
•	 Na momentu ku ta trata di keintura bebe sufisiente ta sumamente importante
•	 	Serka beibinan yòn brasa i kita nan atenshon ta yuda na momentu ku nan ta 

krepchi
•	 	Si un yu tin doló òf keintura, parasetamol por yuda. Wak riba e foyeto kuantu e 

yuchi tin mag di haña
•	 	Ta mihó pa no mishi muchu hopi ku e man òf pia den kua e yu a haña e 

vakuna. Esaki por hasi e doló mas pió.

Si bo ta preokupá paso bu yuchi ta keda hopi malu òf despues di algun dia ainda e 
ta krepchi òf e keintura tei ainda, konsulta esaki ku dòkter di kas.

Reportá efektonan sekundario
Bo por reportá un efekto sekundario serka e dòkter òf zùster ku a duna e vakuna. 
Nan ta reportá e efekto sekundario na sentro di efektonan sekundario Lareb. Bo 
mes tambe por reportá e efekto sekundario na Lareb.
Esaki tambe ta posibel pa medio di e website di Programa di vakunashon di reino.

Informashon tokante e vakuna
E Instituto di reino pa Salubridat i Medio ambiente, RIVM, ta informá mayornan 
tokante di vakunanan. Korto plaso despues di nasementu e mayornan ta risibié un 
sèt ku karchinan pa ènter  pa tur e vakunanan pa te ku ora e yu ti 14 luna. Na 
momentu ku un tin 4 i 9 aña, e mayornan ta bolbe risibí un invitashon pa un 
siguiente vakuna.
Na momentu ku mucha muhénan tin 12 aña  tambe nan ta haña un invitashon pa e 
vakuna kontra di  kanser di boka di matris. 

E vakunanan ta ser registrá na tres kaminda: den e fail di jeugd- gezondheidszorg, 
riba e komprobante di vakunashon di e mucha i nashonalmente na RIVM. RIVM ta 
usa e datonan pa analisá e kalidat di e programa kontinuamente, pa manda 
rekordatorio, pa por suministrá kopianan di e komprobante di vakunashon i pa 
establesé kua porsentahe di e muchanan na Hulanda ta vakuna. Si un malesa 
infeksioso brota, ta di suma importansia pa sa kuantu mucha ta protehá, pa asina 
por establesé si tin un chèns ku e malesa ta plama i òf si gobièrnu tin ku tuma 
medidanan adishonal. 

Bo ke sa mas?

Riba e website di Programa di vakunashon di reino bo por haña hopi mas 
informashon tokante e diferente malesanan di infekshon, vakunanan i nan 
efekto sekundarionan. Tambe bo por lesa kon investigashon pa determiná 
efektonan sekundario ta tuma lugá i kon un bishita na konsultorio ta bai.

Website: Rijksvaccinatieprogramma.nl

http://Rijksvaccinatieprogramma.nl

